Alli Sujet vo dr Guggemuusig Wettstei zrugg bis 1971

Sujet 2023

Ob Inflazioon, Energiegryyse oder Pandemie,
unseri goldige Zyte sin no lang nit verbyy
75 Joor Guggemusig Wettstei 1948

Guggemajoor Im Stammgoschdyym
Spiil Au im Stammgoschdyym
Sujet 2022

Fyyrweer

Sujet 2020 & 2021

Corona-bedingt keine Fasnacht und kein Sujet

Sujet 2019
Influencer — mee Schyyn als Woored

Guggemajoor  Dr straalend Held, aaber in Wiirggligkait isch er im Eelend

Waage Zu da followers isch er
Spiil Jung, dumm und beyyflussbar
Sujet 2018

Syt 70 Joor uf dr Gass und noonig mied

Guggemajoor  Isch s Chefmannli
Spiil Sin unermiedligi Wettsteimannli



Sujet 2017

Dieff dien d Wulgge vom Himmel hange,
dr Dimitri isch von is gange

E grosse Gloon, ain vo den Alte,

die Neie, die sin nimm so ghalte.

Sii dien nimm uffs Lachle zyyle,
verbraite Horror, s isch zem Hyyle

Guggemajoor

Spiil

Sujet 2016

Das isch dr Dimitri ganz druurig,

ab dam was noochekunnt, s isch schuurig
Sin Killergleen, wo flliigge warde,

sii basse zem Horror uff dr Arde

Dr Ruubel rollt vo Hand zu Hand,

im Summer-Maarli-FIFA-Land

Doch uff aimool gits e groosse Gnall,
s sin d Fuessballgetter, im freie Fall

Guggemajoor

Spiil

Sujet 2015

Dasch dr Blatter Sepp, da Bangel,
als aanigsloose Unschuldsangel

Sin FIFA-Funggzioonaare, das Phagg,
im gstraiffte Kittel, nimm im Fragg

S’goht um d’Wurscht oder

Dr Dootedanz um d’Dolleranz oder
S’hann Oscht und Wescht sich nimme lieb
willkomme zrugg im kalte Krieg

Guggemajoor

Spiil

Stoht als Wurscht fir d’Dolleranz

und geega alli Ygnoranz

Sinn die Metzger us em Oschte

Wann Stigg fir Stigg die Wurscht verkoschte



Sujet 2014

Goosch als Gugge mit dr Zyt,
bisch uff Facebook bi da Lyt.

Letscht Joor do sin mir in Bangsioon,
doch s’git kai Rante und kai Lohn.
Drum dien mir wyter Fasnacht mache,
im Internet, da muesch nit lache.
Statt in da Baize d’Stiggli schranze,
wann im World Wide Web mir glanze.
Und uff dr Strooss das isch denn klaar,
do laufe unseri Avatar.

Sujet 2013
65 Joor Wettstei-Gugge

An dam Alter gits nyt z rugge

Mer meege nimm, dien nimm so glanze,
drum aadie Fasnacht, aadie schranze
Mer spiile bis zem letschte Doon,
druffaabe geen mer in Bangsioon

Sujet 2012
Aifach Numme Waggis

Brachtsbeerigge, e grosse Zingge
Zoggeli an de Fiess statt Fingge
Drei Daag im Joor die Greeschte sy,
als Waggis z Basel am mym Rhy

Sujet 2011

D Uni fyyrt e groosses Fescht,
und mir alli wintsche s Bescht
Fimfhundertfuffzig Joor scho alt,
das losst in Basel kaine kalt



Guggemajoor  Ar fiert dr Zug mit stargger Hand,
als Baselstab im Sunndigsgwand
Spiil Au sii dien fyyre s isch e Gnuss,
und sin no alli voll im Schuss,
als Corpus Academicus

Sujet 2010

Dr Ga-Gaddaf(f)i-g Greessewaan
Und dr Schwyz-Uffdailigs-Blaan

So wadre mir schynts guet uffghoobe
Bi de Franzoose, Tschingge, Schwoobe,
Nur bi de Bindtner Ratoromaane,
Waiss dr Libyer nit wo aane

Guggemajoor  Hett mit Uns Schwyzer kai Beduure
Spiil Sin Haimetloosi Binder Buure

Sujet 2009
Aadie Baaseldytsch

Narri Narro, Helau, Alaaf

Wir lernen Hochdeutsch, so ist’s brav
Die Standardsprache ist im Kommen
Das Baseldeutsch wird uns genommen

Guggemajoor  Dr Letscht wo Baseldytsch verstoot

Ar isch frustriert, doch jetz ischs z’schpoot
Spiil Sii saage ,Vater” und nimmi , Bappe”

Sin schwarz-rot-gold, mit Narrekappe



Sujet 2008

Ooni ,Hadid-Bau“ wird’s krass
S Stadt-Casino muess uf d Gass

Kasch nimm im Saal go Muusig loose
Nai, uf dr Strooss do dien si bloose
Fir d Wettstei gseh mir do kai Gfoor
Mir mache das syt ,,60“ Joor

Guggemajoor Isch e standhafte Soldaat, gheit ar aabe, waar doch schaad
Waage Isch e Biini, wo duet faare,
so kenne mir s Casino spaare
Spiil Isch d Wettstei ,,48“ ganz grooss,
uff dr Biini, uff dr Strooss
Sujet 2007

Biff-baff-buff und mir sin duss

Requisit Isch e Gool zem benitze, fir EIfmeter-Schitze
Guggemajoor Isch dr Keebi fruschtriert, hyylt unscheniert
Die wo drummle  Drei Spiiler so hool, drei Schuss und kai Gool
Spiil Sii kennes nit verstoo, dass sii mien haime goo
Sujet 2006

Schloofstadt Basel!

In Basel, daare tolle Stadt
Geen am zwai scho d Liechter ab
,Bolizeistund” s isch zem gruuse,
alli Bebbi mien go pfuuse!

Requisit
Spiil

Mer schigge-n-ys dryy, und han d Baiz derbyy!
Sinn fruschtrierti Bebby uff em Haimwaag



Sujet 2005

Aerodrome Glaihyynige! Oder Plauschfliege
Fiir Groos und Glai, im Fluughaafebeggi zwai

Voordraab Isch undergange?

Requisit Fluugschturzschwimmazyg

Guggemajoor Het vom letschte ,,Abschturz” noo-ne ,Schtiere Grind“
Spiil Sin Bruchpilote wo fliege, oder au nit

Sujet 2004

Abfall-Zuesatzgebihr
Da nei Oofe isch doch lahm
Die 60 Stutz dr Greessewaan

Guggemajoor Dr lachendi Staat
Spiil 60 Stutz Ueli
Sujet 2003

55 Joor Wettstei — Make , Fasnacht”, not War

Guggemajoor Isch n ovo geschtert, vermisst die alte Zytte
Spiil Sin alti Grieger, wo nimm in d Schlacht rytte
Sujet 2002

Totaal-Globaal

Guggemajoor E Waggis no fascht normaal
Spiil Ganz rot, globaal-fataal
Sujet 2001

EHC Nati B — ohni Halle nienemeh



Dr Majoor Isch vom EHC dr Doot,
wenn nit bald die Halle stoht
Spiil Grad s Spiil verliert, will me ohne Halle friert
Sujet 2000
D Wettstei-Orangsche sinn kommunikativ,
uns erreichsch zem Null-Tarif
Sujet 1999
Kulturstadt Basel, das isch e Hit,
do macht au d‘ Gugge Wettstei mit.
Mir mache Fasnacht in Rainkultur,
und geen das Joor als Waggis uf d’ Tour.

Sujet 1998

50 Joor ,,Original” Wettstei 1948

Sujet 1997

Commedia dell’ Arte

Il capitano Bello grand arlecchino
La musica Bella piccola arlecchina
Sujet 1996

Aida in Basel

Dr Major Kunnt vo Basel

D’ Muusiger  Sinn kaini Basler



Sujet 1995

David Cooperfield und sini Lehrling

Dr Major Isch dr David Cooperfield
D‘Muusiger Sinn sini Lehrling
Sujet 1994

Gallisch-Romischi Ussgraabige in Basel

Dr Major Isch en alte Gallier

D‘Muusiger Sinn dr glai und dr digg Gallier
Sujet 1993

45 Joor Guugemuusig Wettstei

D First Harmonic Brassband duet resigniere,

noo zwanzig Joor hann die schynt’s scho gnueg.
Ganz anderscht d’Wettstei Gugge die duet jubiliere,
und setzt sich au mit 45 Joor nit zur Rueh.

Sujet 1992

Isch d“ haute Cuisine ,Saumon de Bale“?
Nai, numme Bic-Mac, ganz banaal!

Dr Dirigant Isch d’ Liz Taylor , wo s kuum ka erwarte
Spiil Sinn Conneseurs de la Cuisine-de-Kindergarte
Sujet 1991

Naturhistorisch ganz banaal,
Tyrannosaurus-Rex a Bale.

Dr Major Isch s* Dino-Buschi
Spiil Findes glatt, als Saurier Chinoise, quer dur d Stadt



Sujet 1990

Potzduusig, isch es au woor?

S‘Trudi Garschder isch scho 70 Joor

Und 50 Joor scho Marlidante

Duet sy jetzt der Cortege abeschtrample
D‘Marlifigure dien hindedra marschiere
Wonere dien zum Jubildaum gratuliere

Sujet 1989

Entschuldigung dass mer z‘Basel
Als Gugge Fasnacht mache.

Dr Major getraut sich z‘Basel Fasnacht z‘mache,
d‘ Muusiger mechte sich z‘Basel als Gugge beliebt mache

Sujet 1988

40 Joor Gugge Wettstei

(Die Alti ladet zum Geburtstag yy)

Sujet 1987

100 Joor Miss Liberty

Dr Guggemajor isch d Miss Liberty, ney aagleggt wie’s uns gfallt
D Muusig isch e tolli amerikanischi Kollitsch-Band

Sujet 1986

Grotto Gottardo

Muesch als Turischt di nit scheniere,
kasch dur e Gotthard au spaziere



Dr Vortrab verdailt Zeedel

S‘Requisit isch glai

Dr Dirigant, dr Koch vom Gotthardloch

D‘Muusiger sin Turischte us China wo wann s‘Beschte teschte

Sujet 1985

Olympia 1984

Dr Guggemajor isch s‘Mascotli Sam dr Adler

D‘Muusiger sinn s‘'Schwyzer-Team, wo allewyl no noonem Gold schiile

Sujet 1984

Mir drugge en Aug zue und kemme als Dumme Peter, und
Hoffe s‘Comite druggt s ander Aug zue:

25 musiziere

Sujet 1983

35 Joor Gugge Wettstei

Dr Major isch dr Johann Rudolf Wettstei und hindedra
Laufe 26 originelli Wettstei-Mannli

Sujet 1982

125 Joor nur Bier im Grind

Dr Tambourmajor isch e grossi Flasche,

s Muusiger sinn glaini Rugeli.

Sujet 1981 (s‘letscht Mol als Wettstai im Radabang)

Schnuure, schnuure, nyt as Ziirischnuure,
au a Sander wie Radio 24 kunnt do nit so aifach duure.



Dr Guggemajor isch dr Schawinsky
D Gugge kunnt als alti Schwyzer Garde

1980 Kai Dailnaam am Cortege. Mer sin nuumme Zoobe gloffe ohni Sujet

Sujet 1979

Au mir hann s‘Schlumpffieber

Dr Major isch @ komische Hollander

Dr Muusiglaiter en Oberschlumpf

D Muusiger sin 23 Schlimpf

Sujet 1978

30 Joor Gugge Wettstai

Dr Guggemajor isch @ Groossbabbewaggis
D Muusiger sin sy Noochwuggs

Dr Voordraab zaigt wie mer aagfange hann
Sujet 1977

Dr Glooby goot uff e Martplatz zrugg

Hinderem Delicatessa-Monch laufe 23 Glooby

Sujet 1976

E Fabriggdiraggter als Plaitegayer
Mit sym Waggwarfpersonal.

21 arbetsloosi Hippy



Sujet 1975

Die letschte Senne no dr Abstimmig!

Dr Major isch e gligglige Maiser,

verfolgt vo 24 fescht enttyschte Senne

Sujet 1974

Hinder eme versegglete Europa-Gloon

laufe 24 diggi Eelschaich.

Sujet 1973 (fiir vyyli Joor s‘letscht Mool e Waage)
25 Joor Wettstei-Gugge

Alti Dante fahre uff em Jubilaumswaage

Sujet 1972
Dr Blondschopf Karli het e Holzschopf

25 Holzfaller vom Holzschopf mit em Karli Odermatt als Guggemajor

Sujet 1971

Mini-Midi-Maxi

E Tambourmajor als Schnyder mit 24 Mini-Midi-Maxi-Katzli



